
					এই পাতাটির মুদ্রণ সংশোধন করা প্রয়োজন। 
ú8:ýl: শিবনাথ শান্ত্রিীর আত্মচরিত, ] عجمي المواد
যে কার্য্যপ্রণালী দেখিলাম, তাহা এই। প্রায় শতাধিক শ্রমজীবী এঁকত্র হইয়াছে। প্রথমে একটি বড় ঘরে তাহাদিগকে লইয়া আধা ঘণ্টা কাল উপাসনা করা হইল। তাহার পর তাহাদিগকে আর একটি ঘরে অনিয়া আধা ঘণ্টা কাল দুই প্রকার কাজ চলিল। প্রথম, ব্যাঙ্কের কাজ আরম্ভ হইল। শ্রমজীবীগণ সপ্তাহের মধ্যে যে যাহা সঞ্চয় করিয়াছে তাহা জমা দিতে লাগিল। দ্বিতীয়তঃ, অপর দিকে অনেকে লিখিবার খাতা খুলিয়া, A B C D লিখিতে বসিয়া গেল, এবং যাহা লিখিয়া আনিয়াছে তাহা শিক্ষকদিগকে দেখাইতে লাগিল। আমি দেখিলাম, ৩০|৩৫ বৎসর বয়সের বুড়া মদেরাও A 1; C D লিখিয়া দেখাইতেছে। তৎপরে ধর্ম্মোপদেশের জন্য চারি পাঁচ ঘরে ক্লাস বসিল । এক এক ক্লাসে এক এক জন ভদ্রলোক শিক্ষকের আসন অধিকার করিয়া উচ্চ আসনে বসিলেন । আমাকে তাহার এক ঘরে উচ্চ আসনে শিক্ষকের পাশে বসাইয়া দিলেন। তৎপরে যে ভাবে কার্য্য আরম্ভ হইল, তাহা এই। শিক্ষক বলিলেন, “গত রবিবার অমুক ব্যক্তিকে বাইবেলের অমুক অমুক স্থান পড়িয়া আসিবার জন্য অনুরোধ করা হয়েছিল। তিনি যদি উপস্থিত থাকেন, উঠে দাঁড়ান, এবং সেই স্থান প’ড়ে কি উপদেশ পেয়েছেন বলুন।" অতঃপর সমবেত শ্রমজীবীদের মধ্যে এক জন উঠিয়া দাড়াইল, এবং বাইবেলের কোন কোন স্থান পড়িয়া কি উপদেশ পাইয়াছে বলিতে প্রবৃত্ত হইল। বক্তার আধ্যাত্মিক দৃষ্টি ও ভাবগ্রাহিতা দেখিয়া আমার আশ্চর্য্য বোধ হইতে লাগিল। শিক্ষক আমাকে কিছু বলিতে অনুরোধ করিলেন, আমি কিছু বলিলাম না ; কিন্তু অপর কয়েক জনে কিছু কিছু বলিলেন। অবশেষে শিক্ষক তঁহার উপদেশ দিয়া উপসংহার করিলেন । এইরূপে এক ঘণ্টা কাল কাটিয়া গেল। যাহা দেখিলাম ও শুনিলাম, তাহাতে আপনাকে উপকৃত বোধ করিলাম।
“মুক্তি ফৌজ ।”—আমি ইংলণ্ড বাস কালে মুক্তি ফৌজের (Salvation Army ) কাজ কর্ম্ম বিশেষ ভাবে দেখিতাম ; তঁহাদের

		 এই পাতা শেষ সম্পাদিত হয়েছে ০৬:৫৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

